
बैठक संख्या -१७
सूचनापत्र – २
(बैठकको कारवाहीको संक्षिप्त विवरण)                                                        
                                                                    मिति: २०८३ साल आषाढ ११ गते बिहिबार  

गण्डकी प्रदेश सभाको आजको बैठक माननीय सभामुख कृष्ण प्रसाद धितालको अध्यक्षतामा बिहान ११:१७ बजे प्रारम्भ भयो।
तत्पश्चात माननीय रेशमबहादुर जुग्जालीले आकस्मिक समय माग गर्नुभई प्रदेश सभाको बैठक तोकिएको समयमै सुरु गर्नुपर्ने  बिषयमा सभामुखको ध्यानाकर्षण गराउनुभयो |
[bookmark: _Hlk233288604]तत्पश्‍चात शुन्य समय प्रारम्भ भयो | शुन्य समयमा माननीय राजकुमारी भुजेल,  माननीय बिन्दु पौडेल, माननीय सरस्वती गुरुङ र माननीय श्यामराजा महतले समसामायिक बिषयमा आ-आफ्नो मन्तव्य राख्‍नुभयो | 
तत्पश्चात  माननीय सभामुखले आर्थिक मामिला मन्त्रालयका माननीय मन्त्री जित बहादुर शेरचनले मिति २०८३ असार ५ गते सभा समक्ष प्रस्तुत गर्नुभएको “आर्थिक वर्ष २०८३/८४ को सेवा र कार्यको लागि प्रदेश सञ्‍चित कोषबाट रकम विनियोजन र खर्च गर्ने सम्बन्धमा व्यवस्था गर्न बनेको विधेयक, २०८३” का मन्त्रालयगत शीर्षकहरु माथिको बाँकी छलफल प्रारम्भ गर्नुभयो |
[bookmark: _Hlk233117097]तत्पश्चात माननीय सभामुखले आजको छलफलमा विधेयकको वन तथा वातावरण मन्त्रालय र सामाजिक विकास, युवा तथा खेलकुद मन्त्रालयसँग सम्बन्धित विनियोजन शीर्षकहरु माथि समूहीकृत छलफल हुने माननीय सदस्यहरुलाई जानकारी गराउनुभयो | सामाजिक विकास, युवा तथा खेलकुद मन्त्रालय शीर्षकमा विनियोजित रकमलाई घटाई एक रुपैंया कायम गरियोस् भनी खर्च कटौतीको सुचना दर्ता गर्नुहुने माननीय दमयन्ती रुचालले खर्च कटौतीको प्रस्ताव सहित छलफलमा भाग लिनुभयो | मन्त्रालयगत  छलफलमा  माननीय टिकाकुमारी बस्याल,  माननीय बेद बहादुर गुरुङ, माननीय बिन्दु पौडेल, माननीय सुनिता थापा, माननीय राजकुमारी भुजेल, माननीय पार्वती तामाङ र माननीय भक्त बहादुर कुँवर  समेतले  भाग लिनुभयो |
तत्पश्चात माननीय सभामुखले सभाको अर्को बैठक मिति 2083 आषाढ १२ गते बिहान ११:०० बजे बस्ने गरी आजको बैठक दिनको १२:४४ बजे स्थगित गर्नुभयो।                      

